
SETSWANA PUO YA NTLHA 

SEEMOGODIMO

(Pampiri Ya Ntlha)

NAKO:  2½ diura

MADUO:  100


	DITAELO

· Pampiri e, e na le dikarolo tse NNE.  Karolo A, B, C le D.

· Karolo B go na le ditemana tse pedi.  Tlhopha e le NNGWE.

· Araba dipotso tsotlhe ka Setswana.


	


	KAROLO YA A 

TEKATLHALOGANYO
POTSO 1

Buisa temana e e latelang ka kelotlhoko mme morago o arabe dipotso tse di e latelang:
	


	Selepe le rre mongwe wa Ditshilo ba tlhola ba di potile ka fa motseng.  Ba tlhola ba tshwere motlotlo ka go farologana, ba tšhotlha tsa lefatshe jaaka le fetoga le metlha.  Kgang ya kekela ya ba ya fitlha mo metlholong e Selepe o ne a sa tswa go e bona, gore letlalo le tsamaye diboko mo marigeng a, boitshwaro jo bo makgwakgwa jwa ga Motshedise, go tloga a batla go ya go wela noga godimo.

Fa go fitlha fa, rre wa Ditshilo a bona mabaka ka mokgwa osele. Ena ka mo a itseng ka teng tiragalo e e tshwanang le eo ga e gakgamatse.  “Ke moeng yo o tla go tlelang mo malatsing, moeng yo o tla go tlhatswang pelo, a go phimola dikeledi tse di sa bolong go go bipa matlho.”

Selepe o ne a reeditse ka e le yosi, kgopolo e le mo mosepeleng o a neng a tshwanetse go o tsaya mo tshokologong eo.  O tswa go mo tseela tlhogong fa a mmotsa gore mohumagadi o ka nna bogolo jo bo kae.  Fa ba sena go tsharabolola menwana ga fitlhelwa a ka nna masotharo-tharo, gonne o ne a le masomepedi-robong fa a ya go batlwa.

Fa Phatwe a fela ke fa kgogolammoko e tshologa.  Go ya bokhutlong jwa Lwetse ga romelwa molaetsa go tswa gae kwa ga gabo Seitiso gore a ye go bona Tlou.  Mmamosetsana a re ke Kgosietsile.  A gana.  A re ene o bone yo o tla mo emang nokeng, o bone Thuso.  La lelediwa mogolokwane.  Selo se o ne a sa se tlwaela.  O ne a feditse dingwaga di le supa a le mogama-a-ikotelela; Motshedise e le masila-a-ikgotlheletsa.

(Masego T. Mmileng:  Mangomo)

	1.1 Selepe le rre wa Ditshilo ba ne ba tshwere kgang ka ga eng?

1.2 Kwala gore rre wa Ditshilo ene o ne a bona mabaka jang malebana le diboko mo letlalong mariga.
1.3 Mofumagadi o ne a le dingwaga di le kae fa a ne a ya go batlwa?

1.4 Go ya ka wena ke moeng ofe yo temana e e umakang ka ga gagwe?

1.5 Leina la kgwedi e e tlang fa pele ga ya Phatwe ke mang?

1.6 Fa o buisa temana o fitlhela mafoko  “A gana”.  (mola 22) Jaanong kwala gore tota ke mang yo o ganang yo.

1.7 Kgogolammoko ke eng tota?
	(2)

(2)

(1)


(2)

(1)

(1)

(2)


	1.8 Nopola go tswa mo temeng gore go na le ngwana yo o tsetsweng.

1.9 Leina la ngwana yo go ya ka rraagwe ke mang?

1.10 Batsadi ba ngwana yo ba ne ba na le dingwaga di le kae ba nyalane mme ba se na ngwana?

1.11 Naya tlhaloso ya mabolelo a a latelang:

1.11.1 Magama-a-ikotelela.

1.11.2 Go bipa matlho.

1.11.3 La lelediwa mogolokwane.
	(2)

(1)

(1)

(2)

(2)

(2)


	1.12
Bolela gore fa motho a ikgotlheletsa o a bo a kgotlheletsa eng?

1.13
Inola go tswa mo temeng metlholo e le MERARO e Selepe a sa tswang go e bona.

1.14
Bolela gore maina a batsadi ba ngwana ke bo mang?
	(1)

(6)

(2)


	PALOGOTLHE YA KAROLO YA A:
	[30]


	KAROLO YA B 

DITSHOSOBANYO
Tlhopha potso e le nngwe fela mo karolong e.  Temana A kgotsa Temana B.
POTSO 2
	


	2.1
Buisa ditemana tse di latelang ka kelotlhoko mme morago o sosobanye e le 
NNGWE ya tsona ka mela e le LESOME .  O netefatse gore bokao ga bo fetoge.  
O se ke wa kwalolola temana.
	



Temana A

	Molatlhegi e rile fa a sena go fola a tsamaya a keleka felo fa gongwe le fa gongwe foo a neng a gopola a ka itshuba teng.  A lemoga gore fa bana ba bangwe ba ya sekolong ene a ka iphitlha mo mabitleng a karolo ya motse wa Gauteng e e bidiwang Brixton.  O dirile jalo malatsi a mantsi, e re fa bana ba bangwe ba boa sekolong le ene a boele gae a dire jaaka e kete le ene o tswa sekolong.

Ka tsatsi le lengwe tau ya Kgapamadi, e leng Tumelo, a romela basimane gore ba ye go batla Molatlhegi.  Tumelo, a tlhola a sa ruta sepe tsatsing leo, a galefile a batla gore ba tlise Molatlhegi gore “ke tle ke mo kabolele ditshoka.”  Basimane ba batla ba fenena motse wa Seetebosigo ba bo ba lapa.

Mathapama fa bana ba tswa sekolong Molatlhegi a tsena mo lesongwaneng la bona, mme a boela gae le bona.  Fela ga a ka a ba a fitlha kwa gae, ka ntlha ya gore yo mongwe wa bona o ile a mo loma tsebe gore Tumelo o tla phirima a tlile kwa gae go tla go bona selo se se kgoreletsang Molatlhegi go tsena sekolo.  Gonagona foo Molatlhegi a boleletsweng ka ga Tumelo, ke gona foo bana ba mmoneng teng la bofelo, gonne Molatlhegi o ile a retologa mme a leka ka lebelo jaaka e kete o setse a bona Tumelo.  O tabogile jalo lobakanyana mme a tloga a tsamaya a tsenelela gare ga motse wa Seeetebosigo.

Ka lobakanyana lo a iketlang ka lona e ne e setse e le mantsiboa, letsatsi le ne le wela.  A tsamaya ka mmila o mongwe a ntse a batla fa motho o ka itatsang teng bosigo joo.  Fa a ntse a tsamaya a bona fensetere nngwe e bulega mme letsogo la mosimane se-ka-ene le mo gwetlha gore a tle kwa ntlung eo.  A ema go se nene a akanya gore a ka dira eng.  Seatla sele sa ntsha kweletla ya nama ka fenstere.  La boela la ntsha phaletšhe.

Legano la ga Molatlhegi la tlala metsi, tlala ya gakatsega.  A re o sa itshoka, a re o itiisa ka gore motlhamongwe batho bao ba mo oka.

(Motimedi D.P Moloto)
	


1x10=  (10) 

KGOTSA


Temana B

	Basetsanyana ba Sekolo se segolo sa Kalafong sa Roma ba a neng a ba ruta ba mmone fa a tsamaya a le mo diaparong tsa tlwaelo, mme matlho a bona ka go farologana a tletse ditshego le kgakgamalo le go tlhabiwa ke ditlhong, le ge go ka tweng ke go tlhomoga pelo.  Lefatshe le e seng la Roma le ba itse e le bana ba ba masisi thata, fela le bona ka e le bana jaaka ba bangwe, ba ne ba na le ga bona ba sa aga.  Fa mafoko a eme jaana, ba a ja tshebo, mme fa ba sa go tsee sentle wena mong wa ona, ba go leletsa molodi wa go gotlha,  Sister magdeline kgotsa Haena ka leina la tshotlo, le ena ba ne ba mo dira fela jalo.  Molato kana ke fela gore o ba omanyetsang a se na meno (ke gone fa go tla twe ke Haenameno).  O ne a se ka a nna a itumetse fa a na nabo mme go sa gakgamatse gore e re a le mo tlalelong e kanakana ba mo je ditshego.

O ne a gopotse dilo tse fa Sepepe a mo folosa fa gaabo mo Disanyane moragonyana fela go loso lwa ga mmaagwe, mme a ikutlwa a se na puo epe nae.  Ka tshwanelo Sepepe o ne a ka bo a filwe marobalo mme a re ka le le latelang a tsogelele kwa gaabo kwa Ditsobotla.  Fela e rile a se na go fologa a mo kopa go tlhabela pele ka pele.  Ba ne ba tla ba hupile matlhatsa tsela yotlhe go tswa kwa Kalafong, e le Sepepe fela a a neng a re o latlhela la tiisomooko kgotsa tshepiso mme a arabiwe ka tidimalo.  Lefoko le le lengwe le a lekileng go le bua pele a tlalalana ke “Waitse!”  Magatalena.  Sepepe mo go ena a sa tlhole e le mogakolodi yole wa maloba mo tseleng ya Tlhabane, a fetogile mongwe wa bophokojwe ba banna ba lefatshe le ba ba romilweng go tla go lalela bana ba Modimo mme ba ba fapose jaaka noga ya Edene ka go ipuisa dikakanyo tse dikgolo.

Fa ba tla kopana o ne a tswa go boloka mmaagwe teng mo Disanyane, mme ka a ne a nna malatsinyana morago ga phitlho, a boa mo gare ga beke a ikantse go palama monwana go fitlha kwa Odi.  A nna a o rialo monwana wa be wa mo re ka fa ntle ga Tlhabane.  Fa a ntse a letile foo e bile e kete marunyana a tla thiba, ga emisa mongwe yo e keteng o mo itsitse.

(O foo ke Fano!  J.. Shole)
	1 x 10 =[10]


	PALOGOTLHE YA KAROLO YA B:
	[10]


	KAROLO YA C 

TIRISO YA PUO
POTSO 3

Buisa temana e e latelang ka kelotlhoko morago o arabe dipotso tse di e latelang.
	


	Go tloga mo letsheng go ya mogwafatsheng e le sekgala sa dimaele di le pedi mo gare ga ditlhare tse di kitlanyeng.  Nako e le ka maitiso a magolo.  A wela tsela ka lesedi la dinaledi le kitso ya gagwe ya motho a goletse kgakala le dipone.

Ka tsatsi la boraro a ikutlwa botoka thata le fa setlhabi se ne se sa ntse se utlwala; phakela ka makuku ba wela tsela.  Ba tsamaya ba bapile le tsela ya Magogong go fitlha kwa marakanelong, fa ba sena go a feta a tsena mo tseleng tota gonne jaanong go ne go sa ye go lemotshega kwa ba tswang.  La ntsha nko ba tsamaya fa marakanelong a tselana ya motlhaba le ya molapo.  Ba tswa mo tseleng gape, ba tsena sekgwa ka legare; ka fa Obakeng a utlwileng ka teng moraka wa bona o le mo lerwaneng le le potileng sekgwa ntlheng ya botlhabatsatsi.  Fa ba ntse ba tsamaya ba bona namane, ba itse gore ba gaufi.  Ba ise ba ye kgakala ba fitlha mo sakeng la maradu, yo mogolo a gama e phatshwana.

Yo mogolo a tlhoma monna matlho, e kete peba e rarilwe ke noga.  Ke eng monna!  Ke sa ntlha o bona batho mo gaeno?  Kgotsa ga lo ke lo etelwa ke ope?  Ebu kana ga twe lo mariba a kgokong, basimane ke lona?  Obakeng a mo tlhatlosa ka setlhako ka fa tlase ga kgomo.  “O tla nkaraba o itherolotse, he?”

Ba mo eteletsa pele go ya kwa mokgorong wa bone.  Yo mmotlana a tlola di bolotse; a se ka a itse gore molamu o dule jang mo letsogong.  Kwa motsheo go dutse mongwe yo monnye ka tshobotsi ya mogolo.  Fa monna a mo tsholetsa ka tsebe Obakeng a fitlhela e le Motlhoiwa, mme a momagane ditlhaa ka o ne a feleditse dijo motsing a neng a tloga kwa gae go ya go tsoma.

(D.P. Semakaleng Monyaise:  Bogosi Kupe 38-40)
	


	3.1 Bopa dipolelo tsa gago ka popi -sa e le:

3.1.1
Popitsweledi

3.1.2
Popikganetso







    2x1=
	(2)


	3.2 Dirisa mafoko a a latelang gabedi mo dipolelong go supa bokao jo bo farologaneng:

3.2.1
wela

3.2.2
fitlha









     4x2=
	(8)


	3.3 Dirisa malatodi a mafoko a a thaletsweng mo dipolelong tse di tlhabosang:

3.3.1
Moraka o potile sekgwa ntlheng ya botlhabatsatsi.

3.3.2
Motho a goletse kgakala le dipone.




    2x2=
	(4)


	3.4 Inola mafoko a le MABEDI go tswa mo temeng a a gokeletsweng popi ya leitiri “i” mme o a dirise mo dipolelong tsa gago: 





    2x2=

3.5 Kwalolola dipolelo tse di latelang mme o kwale makaelagongwe boemong ba mafoko a a thaletsweng:

3.5.1
Ba tsamaya fa marakanelong a ditsela.

3.5.2
Fa ba sena go feta tsela






     2x1=
	(4)

(2)


	3.6 Kwala lefoko le le LENGWE boemong ba:

3.6.1
Ditlhare tse di kitlaneng.

3.6.2
Maitiso a magolo







     2x1=
	(2)


	3.7 Naya tlhaloso ya mafoko a a latelang:

3.7.1
Maradu

3.7.2
Ka makuku








     2x1=
	(2)


	3.8 Naya bonnye jwa maina a a latelang jo bo bontshang diphetsogomedumo tse di kailweng mme o dirise maina a o a neetsweng mo dipolelong go supa gore o a a tlhaloganya:

3.8.1
Molopo – rinifatso

3.8.2 Kgokong – kgalapatso

3.8.3 Kgomo – tengwafatso






     3x1=
	(3)


	3.9
Bopa madirimatswa a thitotiri gama ka megatlana e e fa tlase, mme o a dirise mo dipolelong:
3.9.1 – ela

3.9.2 – isa

3.9.3 – ega









     3x1=
	(3)


	3.10
Kwala dipolelo tsa gago e seng tse di tswang mo temeng ka dikarolopuo tse di 
latelang:

3.10.1 – thata

3.10.2 – ya gagwe

3.10.3 – gonne

3.10.4 – yo mogolo








     4x1=
	(4)


	3.11
Tlhaola o be o kwale polelo e e leng mo go modirisokgethi go tswa mo temeng.

3.12
Naya tlhaloso ya mebolelo e e latelang:

3.12.1 Go nna mariba a kgokong

3.12.2 Go tlola di bolotse

3.12.3 Go momagana ditlhaa

3.12.4 Go nna botoka






             4 x 1 =

POTSO 4

4.1
Siamisa temana e e latelang mme o bontshe gore matshwao a puiso, mopeleto o o siameng le ditlhaka tse dikgolo di tsena fa kae:
	(2)
(4)

[40]


	molapo wa encandu gaufi le motse wa bangwato go noka ya lepelle e e
potelang fa dithabeng jaaka noga ya tlhware e e sa tswang go metsa

photi e matsoketsoke go ya kgakala kwa mawatleng mo di naong tsa

yona go ipharile sekolo se bosweu sa ideni lesedi la sona le tshwana

le naledi yosi e tlhagile mo marung a bosigo jwa phatwe.

(D.P.S. Monyaise Omphile Modise)
	(15)


	4.2 Rulaganya dipolelo tse di latelang sentle mme o di kwale gore bokao bo tlhaloganyege:
Sekao:
Nna, yo o binang, motho, tau.

Karabo:
Nna ke motho yo o binang tau.

4.2.1 laleditse, batho ba gaeno, wena, o, fela.

4.2.2 ditselana, mo nageng, tse dintsi, a dirile, magotlo

4.2.3 dipela, re bona, e e jang, noga

4.2.4 fa, ka, tsenang, gona, tla, ke, bontsha, go re
4.2.5 tebogo, lentswe, o opela, ka, molodi, le le

PALOGOTLE YA KAROLO YA C:

TSOTLHE:
	(5)

[20]

[60]

